
Annotatsiya: Semizlik  va qandli diabet 2-tur  XXI   asrning   global   muammosi   

bo‘lib,   uning   tarqalishi   dahshatli sur’atlarda o‘sib  bormoqda.  JSST  

ma’lumotlariga  ko‘ra,  so‘nggi  40  yil  ichida semizlik   bilan kasallanganlar   soni,   

2016   yilda   uch   baravar   ko‘paydi   va sayyoramizdagi   yoshi   katta   aholining   

taxminan   13%   ni   tashkil   qildi   (11% erkaklar   va   15%   ayollar)va   39%   yoshi   

kattalar   esa   ortiqcha   vaznga   ega (erkaklar  39%  va  ayollar  40%).  

Mutaxassislarning  fikriga  ko‘ra  2030  yilga borib,  dunyoda  yoshi  katta  aholining  

38%  i  ortiqcha  vazn  va  20%  ida  semizlik uchraydi. Qandli diabet 2-turining yuqori 

tarqalishi  semizlik bilan bevosita bog'liq bo’lib, bemorlarning taxminan 90%i  

ortiqcha vaznli yoki semizlik bilan og’rigan bemorlar tashkil etadi 

Kalit so’zlar: Semizlik, Qandli diabet 2-tur, glyukoza, insulin 

 

Qandli diabet 2-tur(QD2)  surunkali kasalliklar ichida kasallikning keng 

tarqalganligi, makro va mikrovaskulyar asoratlar tufayli o'lim va nogironlikning yuqori 

darajasi tufayli dunyodagi eng ko’p tarqalgan kasalliklar guruhida o’rin egallab turibdi. 

Hozirgi vatqda qandli diabet 2-tur  bilan og'rigan bemorlar soni o'sishda davom 

etmoqda. JSST ma’lumotlariga ko’ra hozirgi kunda dunyo bo'ylab 415 million kishi 

qandli diabet bilan kasallangan. Qandli diabet 2-turining yuqori tarqalishi  semizlik 

bilan bevosita bog'liq bo’lib, bemorlarning taxminan 90%i  ortiqcha vaznli yoki 

semizlik bilan og’rigan bemorlar tashkil etadi. Bu ikkinchi global epidemiya yani-  

semizlik qandli diabet 2-tur kasalligiga chalinishga katta hissa qo'shadi.  Aholi orasida 

no’tog’ri ovqatlansish, kamharakatlilik, nosog’lom turmush tarzi, jismoniy va ruhiy 

zo’riqishlar tufayli semizlik kasalligi ortib bormoqda, buning natijasida o’rta yoshli va 

45 yoshdan oshgan aholi orasida qandli diabet 2-tur kasalligiga chalinish ham 

ortmoqda. Qandli diabet 2-tur bilan kasallangan bemorlarda  yurak-qon tomir 

kasalliklari xavfini ham oshiradi. Semizlik va qandli diabet 2-tur tashxis qo'yilgan 

paytdan boshlab  uzoq muddatli davolashni talab qiladi. Tana vaznining 5-10% ga 

kamayishi glyukemik nazoratning yaxshilanishi bilan bir qatorda, ushbu kasallikning 

rivojlanishi uchun xavf omillarining kamayishi bilan bog'liq. QD 2-tur bilan  chalingan 

bemorlar yurak-qon tomir kasalliklari bo’lgan bemorlarda - insulin qarshiligi, qon 

bosimi, xolesterin va triglitseridlar, yallig'lanish belgilari va endotelial qon tomir 

zararlanishi bilan namoyon bo’ladi. 

Vazn yo'qotish kasalik xavfini oldini olish uchun aniq afzalliklariga qaramay, 

QD 2-tur  bilan og'rigan bemorlarda uzoq vaqt davomida klinik jihatdan sezilarli vazn 

yo'qotishga erishish juda qiyin.  QD 2-tur bilan og'rigan bemorlarga bir qator 

sabablarga ko'ra  qandli diabetga chalinmagan bemorlarga qaraganda vazn yo'qotish 

qiyinroq. Hozirgi vaqtda QD 2-tur  bilan og'rigan bemorlarning ko'pchiligida insulinga 

bo’lgan sezgirlik yo’qoladi  va jigar kerakli miqdorda glyukoza ishlatmaydi, natijada  

giperinsulinemiya kelib chiqadi.Triglitseridlarni sintez qilish va saqlash, bir vaqtning 

o'zida lipoliz adipotsitlarda bostiriladi, buning natijasida yog' to'qimalarining 

massasining oshishiga olib keladi. Natijada semizlik  bilan birga keladigan gormonal 

va metabolik  kompensatsion o'zgarishlarga tana og'irligi oshishi kelib chiqadi. QD 2-

tur  bilan og'rigan bemorlarda vaznni nazorat qilish qiyinligining yana bir sababi 

glyukoza miqdorini kamaytiradigan bir qator dorilarni qo'llash natijasida tana vazn 

yo’qotish qiyinroq. QD 2-tur  bilan og'rigan bemorlarni davolash uchun terapiyani 

tanlashda gipoglikemik ta'sir teng ravishda baholanishi kerak, yani dorilarning tana 

vazniga ta'siri bilan. Barcha gipoglikemik dorilarni nisbatan tartiblash mumkin, 

ularning vaznga ta'siri quyidagicha:  tana vazni  ortishiga sabab bo’luvchi dori 

guruhlari (insulinlar, tiazolidinedionlar), neytral sabab bo’luvchi dorilar 

guruhi(biguanidlar, DPP-4 ingibitirlari, a-glikosidaza ingibitorlari) va vazn yo'qotishni 

rag'batlantiradigan (glyukagonga o'xshash peptid agonistlari) 1-toifa (GLP-1), natriy-

glyukoza kotransporter turi 2 ingibitorlari (NGLT-2) kabi fori vositalar semizlik va 

tana vazniga har xil sabab bo’ladi. Semizlikni oldini olish terapiyasining maqsadi 

bemorlarning salomatligi va hayot sifatini yaxshilashdir. Tana vazninig  ortishi-

semizlik  va QD 2-tur bilan kasalangan bemorlarni  davolashda dori vositalar  tavsiya 

berishda faqat semizlikni hisobga olmaslik kerak balki boshqa omillarni  komorbidlik, 

semizlikning asoratlari va boshqa kasalliklarni ham hisobga olgan holda bemorlarni 

davolash talab etiladi.  

QD 2-tur  bilan og'rigan bemorlarda tana vazni oshib  ketishini davolash uchun 

dori-darmonlarni buyurishdan tashqari , bemorlarga past kaloriyali parhezga rioya 

qilish va turmush tarzini o'zgartirish, jismoniy mashqlar bilan shug’ullanish haqida 

tavsiyalar berish lozim. Yuqorida  aytib  o'tilganidek,  har  qanday  dietani  cheklash  

individual  bo'lishi kerak.  Bugungi kunda ortiqcha tana vazniga ega bo'lgan 

bemorlarda diabet uchun parhez strategiyalari uchun bir nechta variant mavjud . 

QD 2-turni bilan kasallangan bemorlarni qondagi qand miqdorini   boshqarish va 

semirishni davolash bo'yicha ko'rsatmalarga quyidagilarni kiritish lozim: Qandli diabet 

va semizlikni  intensiv turmush tarzini o'zgartirish dasturlari bilan davolashni boshlash 

zarurligi haqida tushuntirish kerak . Kompleks o'zgartirish dasturlari turmush tarzi 

nafaqat bemorlarni o'zgartirishga yordam beradi balki ovqatlanish tartibi va jismoniy 

faollik darajasi aniqlanishi lozim. Gipoglikemik terapiyani tanlashda gipoglikemiya 

xavfi past bo'lgan va neytral dorilarga ustunlik berish kerak va tana vazniga oshishiga 

tasir qiluvchi dori preparatlarni cheklash lozim.  

